
Regolamenti li jemendaw ir-regolamenti tal-Aġenzija Żvediża tal-Enerġija (STEMFS 2017:3) dwar ir-rappurtar u l-kalkolu skont l-Att dwar il-Fjuwil;
adottat fl-20 ta’ Jannar 2021.

Bis-saħħa tal-§ 13 tal-Ordinanza dwar il-Fjuwil (2011:346), l-Aġenzija Żvediża tal-Enerġija tistipula1  li r-regolamenti tal-Aġenzija dwar ir-rappurtar u l-kalkolu f’konformità mal-Att dwar il-Fjuwil,  għandhom jiġu emendati u fformulati kif ġej:
għandha tiġi introdotta taqsima ġdida – l-§ 12a – u sitt taqsimiet – l-§§ 2, 4-7, 12, 13, u 16 – għandhom jiġu emendati u fformulati kif ġej.

Dispożizzjonijiet preliminari u definizzjonijiet
§ 2 It-termini u l-espressjonijiet f’dawn ir-regolamenti jintużaw bl-istess mod kif jintużaw fl-Att dwar il-Fjuwil (2011:319) u fl-Ordinanza dwar il-Fjuwil (2011:346). It-termini li ġejjin jintużaw bil-mod speċifikat hawnhekk:
bijokomponent: komponent tal-fjuwil prodott mill-bijomassa; komponent fossili: komponent tal-fjuwil ta’ oriġini bbażata fuq il-minerali; tip ta’ fjuwil: fjuwil li jissodisfa ċerta klassifikazzjoni f’konformità ma’
l-§§ 3–15 tal-Att dwar il-Fjuwil (2011:319) jew li jissodisfa ċerti standards nazzjonali jew internazzjonali għall-fjuwils, kwalunkwe fjuwil ieħor li ma jissodisfax il-klassifikazzjonijiet jew l-istandards, u l-elettriku użat bħala fjuwil;
prodott: prodott kummerċjalizzat tat-tip ta’ fjuwil rispettiv. F’każijiet fejn il-fornitur jikkummerċjalizza diversi prodotti ta’ fjuwil differenti li jissodisfaw l-istess speċifikazzjoni jew standard, il-prodotti differenti għandhom jiġu rrappurtati separatament taħt l-ismijiet tal-prodott rispettivi;
tnaqqis tal-emissjonijiet upstream: miżura biex jitnaqqsu l-emissjonijiet ta’ gassijiet serra li sseħħ qabel ma materja prima tiġi pproċessata f’raffinerija jew faċilità oħra għall-produzzjoni ta’ komponent ta’ fjuwil fossili.

1  Ara d-Direttiva (UE) 2015/1535 tal-Parlament Ewropew u tal-Kunsill tad-9 ta’ Settembru 2015 li tistabbilixxi proċedura għall-għoti ta’ informazzjoni fil-qasam tar-regolamenti tekniċi u tar-regoli dwar is-servizzi tas-Soċjetà tal-Informatika.			

Rappurtar
4 § Ir-rapport dwar l-emissjonijiet għandu jinkludi l-prodotti tal-fjuwil kollha li l-fornitur tal-fjuwil ikun ikkonsenja u li għalihom it-taxxa saret imponibbli fl-ambitu tal-Kapitolu 5 tal-Att dwar it-Taxxa fuq l-Enerġija (1994:1776) matul is-sena li magħha huwa relatat ir-rapport, li jiddikjara
a. l-ammont;
b. il-valur kalorifiku nett;
c. is-sors ta’ enerġija tal-elettriku kkonsenjat f’każijiet fejn l-elettriku għandu marka ta’ oriġini.

5 § Ir-rapport dwar l-emissjonijiet għandu jinkludi l-komponenti fossili kollha li huma inklużi fil-prodotti tal-fjuwil ikkonsenjati f’konformità mal-§ 4, li jiddikjara:
a. il-prodotti fejn huma inklużi l-komponenti;
b. it-tipi ta’ komponenti fossili mqassmin skont is-sors u l-proċess tal-materja prima f’konformità mal-Anness 1;
c. l-ammont;
d. il-valur kalorifiku nett; kif ukoll
e. il-pajjiż ta’ oriġini tal-materja prima.

6 § Ir-rapport dwar l-emissjonijiet għandu jinkludi l-bijokomponenti kollha li huma inklużi fil-prodotti tal-fjuwil ikkonsenjati f’konformità mal-§ 4, li jiddikjara:
a. il-prodotti li fihom huma inklużi l-bijokomponenti;
b. it-tip ta’ bijokomponent;
c. l-ammont;
d. il-valur kalorifiku nett
e. il-materja prima;
f. il-pajjiż ta’ oriġini tal-materja prima;
g. jekk il-bijokomponenti jissodisfawx il-kriterji ta’ sostenibbiltà stabbiliti fl-Att (2010:598) dwar il-kriterji ta’ sostenibbiltà għall-bijofjuwils u l-bijolikwidi; kif ukoll
h. jekk il-bijokomponenti ntużawx fil-fjuwil għall-avjazzjoni.

7 § Jekk il-pajjiż ta’ oriġini jkun barra l-Unjoni Ewropea jew iż-ŻEE, iżda ma hemm l-ebda informazzjoni dwar liema pajjiż huwa l-pajjiż ta’ oriġini, ir-rapport dwar l-emissjonijiet jista’ jiddikjara li ma hemm l-ebda informazzjoni dwar il-pajjiż ta’ oriġini.

12 § Meta jiġi kkalkulat it-tnaqqis tal-emissjonijiet ta’ gassijiet serra minn fornitur tal-fjuwil għall-iskop iddikjarat fl-§ 21 tal-Att dwar il-Fjuwil (2011:319), il-kalkolu tal-intensità tal-gassijiet serra għandu jsir bil-formula li ġejja:
∑ x (GHGix×AF×MJx) – UER
Intensità tal-gassijiet serra#  =  ––––––––––––––––––––––––
∑ x MJx

	#	
	identifikazzjoni tal-fornitur

	x
	fjuwils li ġew ikkonsenjati u li għandhom jiġu rrappurtati

	GHGix
	hija s-somma ta’ emissjonijiet ta’ gassijiet serra espressa bħala g CO2eq/MJ mill-bijokomponenti u l-komponenti fossili kollha inklużi fil-fjuwils li ġew ikkonsenjati

	MJx
	l-enerġija inkluża fil-komponenti fossili u l-bijokomponenti inklużi fil-fjuwils li ġew ikkonsenjati, espressi bħala megajoules

	AF
	il-fatturi ta’ korrezzjoni għall-effiċjenza tas-sistema tas-sewqan skont it-tabella li ġejja
hawn taħt

	UER
	Tnaqqis ta’ emissjoni upstream imkejla bħala g CO2eq


L-emissjonijiet għandhom jiġu kkoreġuti għall-effiċjenza tas-sistema tas-sewqan u għall-emissjonijiet upstream.

	Qasam ewlieni tal-użu
	Il-fattur tal-effiċjenza

	Magni ta’ kombustjoni interna
	1

	Sistemi elettriċi motorizzati bil-batteriji
	0.4

	Sistema ta’ sewqan elettrika taċ-ċellola tal-idroġenu
	0.4



§ 12a Bħala bażi għal informazzjoni ambjentali, fornitur tal-fjuwil għandu jikkalkula l-intensità tal-gassijiet serra għall-prodotti kkummerċjalizzati skont il-formula li ġejja:
∑ x (GHGix × MJx) GHGia = ––––––––––––––––
∑ x MJx

Fejn:
	a
	prodotti tal-fjuwil li ġew ikkonsenjati u li għandhom jiġu rrappurtati

	x
	komponenti tal-prodott li għandhom jiġu rrapportati

	GHGix
	l-intensità tal-gassijiet serra għall-komponenti rispettivi inklużi fil-prodott a, espressa bħala g CO2eq/MJ

	MJx
	l-enerġija inkluża fil-komponenti li huma inklużi fil-prodott a, espressa bħala megajoules

	GHGia
	l-emissjonijiet ta’ gassijiet serra espressi bħala g CO2eq/MJ mill-bijokomponenti u mill-komponenti fossili kollha inklużi fil-prodott li jkun ġie kkonsenjat.

§ 13 Fil-kalkoli fl-ambitu tal-§ 12, fornitur tal-fjuwil għandu jikkalkula l-emissjonijiet ta’ gassijet serra mill-komponenti fossili f’konformità mal-valuri normali ponderati fl-Anness 1.
Fil-kalkoli skont l-§ 12a, fornitur tal-fjuwil għandu jikkalkula l-emissjonijiet ta’ gassijiet serra minn komponenti fossili skont il-valuri normali għas-sors ta’ materja prima speċifika fl-Anness 1.

Tnaqqis tal-emissjonijiet upstream
§ 16 Sabiex fornitur tal-fjuwil jiġi kkreditat bi tnaqqis tal-emissjonijiet upstream fil-kalkolu tal-intensità tal-gassijiet serra fl-ambitu tal-§ 12, il-fornitur tal-fjuwil għandu jkun irrapporta dan li ġej lill-Aġenzija Żvediża tal-Enerġija:
a. id-data tal-bidu tal-proġett, li trid tkun aktar tard mill-1 ta’ Jannar 2011;
b. it-tnaqqis annwali tal-emissjonijiet bħala g CO2eq;
c. il-perjodu li matulu seħħ it-tnaqqis iddikjarat;
d. il-pożizzjoni ġeografika tal-proġett li hija l-eqreb tas-sors tal-emissjonijiet, f’koordinati tal-latitudni u l-lonġitudni fi gradi sar-raba’ deċimali;
e. l-istandard minimu għall-emissjonijiet annwali qabel l-implimentazzjoni ta’ miżuri ta’ tnaqqis u l-emissjonijiet annwali wara li l-miżuri ta’ tnaqqis ikunu ġew implimentati bħala CO2eq/MJ għall-materja prima prodotta;
f. numru ta’ ċertifikat li ma jkunx jista’ jerġa’ jintuża li jidentifika b’mod uniku s-sistema u
it-tnaqqis iddikjarat tal-gassijiet serra;
g. numru li ma jkunx jista’ jerġa’ jintuża li jidentifika b’mod uniku l-metodu ta’ kalkolu u
s-sistema assoċjata.

Dispożizzjonijiet dwar id-dħul fis-seħħ
Dawn ir-regolamenti għandhom jidħlu fis-seħħ fl-24 ta’ Frar 2021. F’isem l-Aġenzija Żvediża tal-Enerġija


Robert Andrén

Ulf Jonson

L-intensità normali medja tal-gassijiet b’effett ta’ serra tul iċ-ċiklu tal-ħajja għall-komponenti tal-fjuwils fossili

	Sors u proċess tal-materja prima
	Fjuwil imqiegħed fis-suq
	L-intensità tal-gassijiet b’effett ta’ serra tul iċ-ċiklu tal-ħajja (gCO2eq/MJ)
	L-intensità ponderata tal-gassijiet b’effett ta’ serra tul iċ-ċiklu tal-ħajja (gCO2eq/MJ)

	Żejt mhux raffinat konvenzjonali1
	Petrol
	93.2
	93.3

	Gass naturali likwifikat
	
	94.3
	

	Żejt sintetiku miksub mill-faħam
	
	172
	

	Bitumen naturali2
	
	107
	

	Żejt tax-shale3
	
	131.3
	

	Żejt mhux raffinat konvenzjonali1
	Diżil jew żejt tal-gass
	95
	95.1

	Gass naturali likwifikat
	
	94.3
	

	Żejt sintetiku miksub mill-faħam
	
	172
	

	Bitumen naturali2
	
	108.5
	

	Żejt tax-shale3
	
	133.7
	

	Is-sorsi fossili kollha
	LPG f’magna mqabbda bi spark
	73.6
	73.6

	Gass naturali, taħlita tal-enerġija tal-UE
	Gass naturali kkompressat f’magna mqabbda bi spark
	69.3
	69.3

	Gass naturali, taħlita tal-enerġija tal-UE
	Gass naturali likwifikat (LNG) f’magna mqabbda bi spark
	74.5
	74.5

	Reazzjoni Sabatier tal-idroġenu bl-elettroliżi permezz ta’
enerġija rinnovabbli mhux bijoloġika
	Metan sintetiku kompressat f’magna mqabbda bi spark
	3.3
	3.3

	Gass naturali permezz ta’ riforma bil-fwar
	Idroġenu kkompressat f’ċellula tal-fjuwil
	104.3
	104.3

	Elettroliżi li taħdem kompletament b’enerġija mhux bijoloġika rinnovabbli
	Idroġenu kkompressat f’ċellula tal-fjuwil
	9.1
	9.1

	Faħam
	Idroġenu kkompressat f’ċellula tal-fjuwil
	234.4
	234.4

	Faħam bil-qbid u l-ħżin tal-karbonju tal-emissjonijiet tal-proċess
	Idroġenu kkompressat f’ċellula tal-fjuwil
	52.7
	52.7

	Skart tal-plastik estratt minn materja prima fossili
	Petrol, diżil jew żejt tal-gass
	86
	86


1 Żejt mhux maħdum konvenzjonali tfisser kwalunkwe materja prima tar-raffinerija li turi gravità tal-API (American Petroleum Institute) li hija ogħla minn 10 gradi meta tinsab f’formazzjoni ta’ ġibjun fil-post tal-oriġini tagħha kif imkejla skont il-metodu ta’ ttestjar ASTM D287, u li ma taqax taħt id-definizzjoni għall-kodiċi NM 2714
kif stabbilit fir-Regolament (KEE) Nru 2658/87.	5

2 Bitum naturali tfisser kwalunkwe materja prima ta’ raffinerija li a) għandha gravità tal-American Petroleum Institute (API) ta’ 10 gradi jew anqas meta tinsab f’formazzjoni ta’ riżerva fil-post tal-estrazzjoni kif definit skont il-metodu ta’ ttestjar tas-Soċjetà Amerikana għall-Ittestjar u l-Materjali (ASTM) D287; b) għandha viskożità medja annwali f’temperatura ta’ riżerva akbar minn dik ikkalkulata bl-ekwazzjoni Viskożita (Centipoise) = 518.98e-0.038T, fejn T hija t-temperatura f’Celsius; c) taqa’ taħt id-definizzjoni ta’ ramel tal-qatran fl-ambitu tal-kodiċi 2714 tan-Nomenklatura Magħquda (NM) kif deskritt fir-Regolament tal-Kunsill (KEE) Nru 2658/87; u d) fejn il-mobilizzazzjoni tas-sors tal-materja prima tinkiseb permezz ta’ estrazzjoni minerarja jew skular ta’ gravità msaħħaħ termalment fejn l-enerġija termali hija prinċipalment derivata minn sorsi li mhumiex is-sors tal-feedstock innifsu.
3 Żejt tax-shale tfisser kwalunkwe sors ta’ materja prima tar-raffinerija li jinsab f’formazzjoni ta’ blat li fih keroġenu solidu u li jaqa’ taħt id-definizzjoni għaż-żejt tax-shale fil-kamp ta’ applikazzjoni tal-kodiċi NM 2714 kif deskritt fir-Regolament (KEE) Nru 2658/87. Il-mobilizzazzjoni tas-sors tal-materja prima tinkiseb permezz ta’ estrazzjoni minerarja jew skular ta’ gravità msaħħaħ termalment.

